
	1. ՀՀ ֆինանսների նախարարություն 
	01/2-1/24377-2025

	2. 
	30․10․2025

	Նախագծին կից ներկայացված հիմնավորման մեջ նշվում է, որ առաջարկվող փոփոխությունները միտված են մշակութային արժեքների, ինչպես նաև hանքագիտության և հնէաբանության հավաքածուների (առարկաների) արտահանման գործընթացում մաքսային ձևակերպումների պարզեցմանը, ինչը ենթադրում է «Պետական տուրքի մասին» օրենքում (այսուհետ՝ Օրենք) մաքսային ընթացակարգերի հստակեցում։
Այդ կապակցությամբ, առաջարկում ենք Օրենքում հստակ տարանջատել մաքսային ընթացակարգերը և դրանք ներկայացնել «Մաքսային կարգավորման մասին» օրենքին համապատասխան՝ «Արտահանում», «Ժամանակավոր արտահանում» և «Վերամշակում՝ մաքսային տարածքից դուրս» մաքսային ընթացակարգեր ձևակերպումներով։

	Ընդունվել է ի գիտություն։ Միաժամանակ աշխատանքային կարգով բարզաբանվել է։

	3. ՀՀ պետական եկամուտների կոմիտե
	01/3-2/66032-2025

	
	31․10․2025

	Նախագծի ամբողջ տեքստում առաջարկում ենք «մշակութային արժեքների վերամշակում՝ մաքսային տարածքից դուրս մաքսային ընթացակարգերով» բառերը փոխարինել «մշակութային արժեքների՝ «Վերամշակում՝ մաքսային տարածքից դուրս» մաքսային ընթացակարգի կիրառմամբ» բառերով, իսկ «hանքագիտության և հնէաբանության հավաքածուների ժամանակավոր արտահանման և վերամշակում՝ մաքսային տարածքից դուրս մաքսային ընթացակարգերով» բառերը փոխարինել «hանքագիտության և հնէաբանության հավաքածուների՝ «Ժամանակավոր արտահանում» և «Վերամշակում՝ մաքսային տարածքից դուրս» մաքսային ընթացակարգերի կիրառմամբ» բառերով։

	Ընդունվել է ի գիտություն։

	ՀՀ արդարադատության նախարարություն
	/27.4/53432-2025
25․11․2025

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
««Պետական տուրքի մասին» օրենքում փոփոխություններ կատարելու մասին» նախագծի վերաբերյալ

««Պետական տուրքի մասին» օրենքում (այսուհետ՝ Օրենք) փոփոխություններ կատարելու մասին» նախագծի (այսուհետ՝ Նախագիծ) կապակցությամբ հայտնում ենք հետևյալը․
1․ Նախագծի հիմնավորման մեջ ներկայացված պատճառաբանությունը հիմնված է Եվրասիական տնտեսական միության մաքսային օրենսդրության դրույթների վրա և վերաբերում է մշակութային արժեքների մաքսային գործառնությունների շրջանակի ամբողջական չլինելուն և մաքսային ռեժիմների տարանջատված չլինելուն։ Սակայն նշված հիմնավորումը իր բովանդակությամբ չի համապատասխանում նախագծով նախատեսվող փոփոխությունների էությանը, քանի որ վերջիններս առնչվում են մշակութային արժեքների արտահանման համար պետական տուրք սահմանելու, դրա դրույքաչափերի և արտոնությունների կարգավորման հարցերին, այլ ոչ թե մաքսային իրավահարաբերություններին։ «Նորմատիվ իրավական ակտերի մասին» օրենքի 6-րդ հոդվածի 5-րդ մասի համաձայն  փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը: Վերոնշյալը հիմք ընդունելով՝ գտնում ենք, որ Նախագիծն ունի լրացուցիչ հիմնավորման կարիք։
2․ Նախագծով նախատեսվում են պետական տուրքի գանձման օբյեկտների փոփոխություն, ինչի արդյունքում սահմանվում է պետական տուրքի վճարում մշակութային արժեքների արտահանման լիցենզիա (եզրակացություն), մշակութային արժեքների ժամանակավոր արտահանելու իրավունքի եզրակացություն (թույլատրող փաստաթուղթ), hանքագիտության և հնէաբանության հավաքածուների (առարկաների) արտահանման լիցենզիա (եզրակացություն), մշակութային արժեքների՝ վերամշակում՝ մաքսային տարածքից դուրս մաքսային ընթացակարգի կիրառմամբ արտահանման եզրակացություն (թույլատրող փաստաթուղթ), hանքագիտության և հնէաբանության հավաքածուների՝ ժամանակավոր արտահանում և վերամշակում՝ մաքսային տարածքից դուրս մաքսային ընթացակարգերի կիրառմամբ արտահանման եզրակացություն (թույլատրող փաստաթուղթ)    տալու համար, որոնց հետ կապված հարաբերությունները կարգավորվում են նաև «Մշակութային արժեքների արտահանման և ներմուծման մասին» օրենքով, մասնավորապես՝ «Մշակութային արժեքների արտահանման և ներմուծման մասին» օրենքի 17-րդ հոդվածի համաձայն՝ մշակութային արժեքների արտահանման կամ ժամանակավոր արտահանման իրավունքի եզրակացություն (թույլատրող փաստաթուղթ) տալու համար գանձվում է պետական տուրք` օրենքով սահմանված կարգով և չափով: 
Վերոնշյալը հիմք ընդունելով՝ գտնում ենք, որ անհրաժեշտ է փոփոխություններ կատարել նաև «Մշակութային արժեքների արտահանման և ներմուծման մասին» օրենքում։
3․ Նախագծի 3-րդ հոդվածով նոր խմբագրությամբ շարադրվող Օրենքի 27-րդ հոդվածի 1-ին մասում «ազատվում են» բառից հետո առաջարկում ենք լրացնել «՝» նշանը, իսկ նույն մասի 5-րդ կետի վերջում «․» կետադրական նշանը փոխարինել «։» նշանով։
4․ Նախագծով սահմանվում է, որ Նախագիծն ուժի մեջ է մտնելու պաշտոնական հրապարակման օրվան հաջորդող տասներորդ օրը։ 
Նկատի ունենալով, որ Նախագծով նախատեսվում է պետական տուրքի գանձման օբյեկտների լրացում՝ հարկ է նկատի ունենալ որ «Նորմատիվ իրավական ակտերի մասին» օրենքի 23-րդ հոդվածի 2-րդ մասի համաձայն՝ Նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը:
Միևնույն ժամանակ, ՀՀ սահմանադրական դատարանը իր 2018 թվականի դեկտեմբերի 14-ի ՍԴՈ-1437 որոշմամբ արձանագրել է, որ «…Սահմանադրական դատարանը գտնում է, որ տվյալ դեպքում, ելնելով իրավունքի գերակայության սկզբունքից, անհրաժեշտ է իրավական ակտի փոփոխության կամ լրացման արդյունքում նոր իրավակարգավորումները ժամանակի մեջ և անձանց նկատմամբ գործողության մեջ դնելու այնպիսի կանոնների պահպանումը, որոնց գործադրմամբ երաշխավորվեն նրանց իրավունքների իրացման իրավաչափ պայմաններ: Դա Սահմանադրության 73-րդ հոդվածի 1-ին մասի համատեքստում առավել կարևոր է հատկապես այն դեպքերում, երբ խնդիրն առնչվում է հնարավոր փոփոխությունների արդյունքում անձի իրավունքների իրացման պայմանների վատթարացմանը (խստացմանը): Քննության առարկա գործի շրջանակներում Սահմանադրական դատարանը գտնում է, որ օրենքում նման փոփոխությունների գործադրումը պետք է զուգորդվի այնպիսի իրավապայմանների սահմանմամբ, որոնք, մասնավորապես, կերաշխավորեն հարկային պարտականությունների կատարման կանխատեսելիություն և դրան համապատասխան՝ սուբյեկտիվ վարքագծի դրսևորման համարժեք հնարավորություն (...)»
Վերոգրյալ կարգավորումները և Սահմանադրական դատարանի սույն որոշմամբ արտահայտած դիրքորոշումը համադրելով Նախագծում նախատեսված նորմի ուժի մեջ մտնելու ժամկետի հետ՝ գտնում ենք, որ Նախագծի ընդունման պարագայում անհրաժեշտ է սահմանել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ:

